


Gwaith Cartref - Uned 9
1.	Atebwch:
i.	Be ddylech chi (ei) wneud heddiw?
>
ii.	Be ddylech chi fod wedi (ei) wneud ddoe?
>
iii.	Be hoffech chi (ei) wneud yfory?
>
iv.	Be hoffech chi fod wedi (ei) wneud dros y penwythnos tasai gynnoch chi ddigon o bres?
>
v.	Be fedrech chi fod wedi (ei) wneud dros y penwythnos tasai gynnoch chi ddigon o amser?
>
2.	Cyfieithwch:
i.	We should recycle more.
>
ii.	I would like to have contributed.
>
iii.	He shouldn't have laughed at the tutor.
>
iv.	I could have looked over the work.
>
v.	They should have apologised.
>
vi.	You wouldn't have liked to be there.
>

3.	Darllen
Darllenwch y negeseuon ebost ac atebwch y cwestiynau.
Oddi wrth: Nerys Williams
At: Dafydd Roberts
Testun: Gwyliau Cyfnewid Tai Cymru / House Exchange Wales
............................................................................................................................................................
Annwyl Mr Roberts,
Dw i'n chwilio am wyliau i fy nheulu i.  Ar ôl gwastraffu oriau ar y we, galw yn y siop deithio a mynd drwy'r papurau, mi ddaeth taflen am ddim drwy'r drws heddiw gan Gwyliau Cyfnewid Tai Cymru.  Dan ni isio gwyliau mewn dinas brysur.  Dw i wedi trio chwilio am fwthyn neu fflat, ond mae pob un yng nghefn gwlad neu ar lan y môr.  Achos bod ni'n byw yng nghanol y wlad ac yn mynd i'r traeth bob penwythnos, does neb o'r teulu isio gwyliau fel yna!  Mae pawb isio mynd i siopa, mynd i weld ffilmiau a bwyta allan.  Dan ni'n grŵp mawr: fi a'r gŵr, saith o blant a dau gi, felly basai aros mewn gwesty'n rhy ddrud.  Mae eich tŷ chi'n swnio'n berffaith.  Dw i'n gweld bod y tŷ'n agos i ganol dinas Caerdydd, ond efo gardd fawr yn y cefn lle mae'r plant yn medru chwarae.  Dw i'n deall bod gynnoch chi deulu mawr hefyd ... saith o blant rhwng pedair a deuddeg oed, ia?  Os oes gynnoch chi ddiddordeb mewn cyfnewid tai am wythnos yn yr haf, mi fasai unrhyw bryd rhwng canol mis Gorffennaf a diwedd mis Awst yn bosib i ni.
Pob hwyl,
Nerys Williams

Oddi wrth: Dafydd Roberts
At: Nerys Williams
Testun: Gwyliau Cyfnewid Tai Cymru / House Exchange Wales
.............................................................................................................................................................
Annwyl Mrs Williams,
Diolch yn fawr am eich ebost. Mae eich tŷ chi'n swnio'n braf iawn.  Basai'r teulu wrth eu bodd yn cael gwyliau mor agos i'r traeth.  Yr unig amser mae fy mhartner a fi'n medru cymryd gwyliau ar yr un pryd ydy wythnos ola mis Gorffennaf.  Dyna'r amser druta yn y flwyddyn i logi bwthyn ar lan y môr, felly dyna pam dan ni wedi cysylltu â chwmni Gwyliau Cyfnewid Tai Cymru.  Roedd popeth yn swnio'n berffaith nes i chi sôn am eich cŵn chi.  Mae gan fy merch fenga alergedd i gŵn, felly yn sicr dan ni ddim yn medru cael eich cŵn chi yn ein tŷ ni.  Dw i'n poeni hefyd y basai hi'n mynd yn sâl yn eich cartref chi.  Bechod am hyn, dw i'n siomedig iawn.  Diolch am gysylltu, a mwynhewch eich gwyliau.
Dafydd Roberts

Nodwch yr ateb mwya priodol (appropriate) o'r brawddegau isod drwy roi llythyren yn y blwch.
1.	Mi glywodd Nerys Williams am gwmni Gwyliau Cyfnewid Tai Cymru gynta ...

a.	drwy'r cyfrifiadur. 
b.	mewn siop deithio.
c.	pan ddaeth y manylion drwy'r drws.
ch.	mewn papur dydd Sul.
d.	mewn siop bapurau.

2.	Dydy teulu Nerys Williams ddim isio gwyliau ar lan y môr achos ...

a.	aethon nhw ar wyliau ar lan y môr llynedd.
b.	maen nhw'n mynd i'r traeth yn aml.
c.	mae'r traethau'n rhy brysur yn yr haf.
ch.	dydy'r tywydd ddim yn ddigon braf.
d.	mae pob gwesty'n llawn.

3.	Mae teuluoedd Nerys a Dafydd yn debyg o ran ...

a.	eu diddordebau nhw.
b.	eu gwaith nhw.
c.	lle mae eu tŷ nhw.
ch.	faint o blant sy yn y teulu.
d.	beth maen nhw'n ei fwyta.

4.	Mae teulu Dafydd yn gallu cymryd gwyliau ...

a.	ar ddiwedd mis Gorffennaf.
b.	yn ystod wythnos ola'r tymor ysgol.
c.	pan mae hi'n dawel yn y gwaith.
ch.	pan mae'r prisiau'n rhesymol.
d.	unrhyw bryd.

5.	Ydy Nerys a Dafydd yn cytuno i gyfnewid tai?

a.	Ydyn, os bydd eu partneriaid nhw'n hapus.
b.	Ydyn, os bydd hi'n bosib trefnu bod y cŵn yn mynd i rywle arall.
c.	Nac ydyn, achos bod 'na ddim amser sy'n gyfleus i'r ddau deulu.
ch.	Nac ydyn, achos bod y cŵn ddim yn mynd i fod yn hapus mewn dinas.
d.	Nac ydyn, achos bod gan un o'r plant broblem.

4.	Llenwi ffurflen
Dyma wefan Gwyliau Cyfnewid Tai Cymru.  Llenwch y ffurflen i wneud cais i fod ar y system.
Enw llawn:  >
Cyfeiriad:  >
Sut glywoch chi am y wefan? >
>
Ysgrifennwch ddisgrifiad byr o'r tŷ dach chi eisiau ei gyfnewid.  (tua 50)
>


Be sy'n arbennig am yr ardal lle mae eich tŷ chi i ymwelwyr? (tua 50 gair)
>


Lle fasech chi'n hoffi mynd i aros yng Nghymru, a pham? (tua 50 gair)
>


Faint o bobol fydd yn aros yn y tŷ cyfnewid? >
Oes amser pan fyddwch chi ddim yn medru cyfnewid eich tŷ chi yn y deuddeg mis nesa?
>

Gair gan y tiwtor:
>





